
Rezime/Abstract

U ovom radu obrađena tema je „Dinamiziranje razvoja i promjena privredne strukture u funkciji unapređenja razvoja
nerazvijenog područja Tuzlanskog kantona“. Fokus istraživanja je na problemu teritorijalne nejednakosti u privredi
Tuzlanskog kantona. Rad se sastoji od šest poglavlja, uključujući uvodna i zaključna obrazloženja. U uvodnom dijelu rada
definisani su: specifičnosti problema istraživanja, predmet istraživanja, hipoteza i ciljevi istraživanja, te metode
istraživanja. Prvo poglavlje analizira teorijski značaj regionalnog aspekta i razvoja nerazvijenih regiona, gdje su posebno
obrađene: teorija polova rasta i razvoja, teorija neuravnoteženog razvoja, teorija kružne kumulativne kauzalnosti, teorija
zavisnosti, teorija izvozne baze, teorija centralnog mjesta i gravitacije, teorija specijalizacije i dr. Drugo poglavlje
tematizira iskustva i rezultate u razvoju nerazvijenih regija i područja u svijetu, sa posebnim naglaskom na regionalnu
politiku Evropske unije. Treći dio rada identifikuje privredno-demografske karakteristike Tuzlanskog kantona, sa akcentom
na analizu i ocjenu ključnih ekonomskih agregata. Četvrto poglavlje aktuelizira analizu i ocjenu rezultata istraživanja u
identifikaciji nivoa razvijenosti nerazvijenog dijela područja Tuzlanskog kantona, na bazi osnovnih ekonomskih pokazatelja
i to: investicija, zaposlenosti, nezaposlenosti, GDP-a, vanjsko-trgovinske razmjene i dr. Peto poglavlje determinira ključne
faktore i moguće razvojne pravce općina nerazvijenog dijela područja Tuzlanskog kantona, putem koje se identifikuju
osnovni razvojni potencijali na ovim područima. Šesto dio rada, prepoznaje osnovne razvojne pravce, te definiše
usmjeravajuće ciljeve i mjere implementacije razvojnih ciljeva kojim bi se unaprijedio privredno-ekonomski položaj
nerazvijenih općinskih područja Tuzlanskog kantona. Zaključna razmatranja identifikuju ključne probleme kao i pravce
prevazilaženja postojećeg privreno-ekonomskog stanja nerazvijenog područja Tuzlanskog kantona.

